
Utviding av skadefellingsløyve på jerv i Lom og Skjåk 

Det vises til søknad av 14. august 2014 kl. 09:40 frå Skjåk kommune om utviding av skadefellingsløyve 
på jerv i Lom og Skjåk kommunar. Det blir og søkt om å utvide fellingsområdet til heile Skjåk sørside. 
 
Med heimel i naturmangfaldlova § 18 bokstav b) og § 77, jf. forskrift om forvaltning av rovvilt § 9, 
jf. §§ 1 og 3, utvider Fylkesmannen i Oppland skadefellingsløyvet på ein jerv i delar av Lom og Skjåk 
kommunar i perioden 14. august kl. 10:00 til 21. august 2014 kl. 12:00. Fellingsområdet er utvida 
med heile Skjåk sørside. Skjåk kommune er ansvarleg for fellingsforsøket. 
 
Vedtaket ble gitt munnleg til Erling Dagsgard i Skjåk kommune 14. august 2014 ca kl. 10:00. 
 
Bakgrunn 
SNO har i perioda 18. juli – 14. august dokumentert ca 20 skadetilfeller av jerv i Lomseggen/ og Skjåk 
sørside. Den siste ferske skada var frå 13. august på Lendfjellet i Skjåk (Lomseggen). Det er i tillegg 
kome muntlege rapportar frå tilsynet i området at det saknast eit høgt antal lam i fleire besetningar 
på heile Skjåk sør-side. 
 
Med bakgrunn i dette forlenger Fylkesmannen skadefellingsløyvet på ein jerv, da det fortsatt er ein 
pågåande skadesituasjon i området.  Det vises også til Fylkesmannens brev av 16. juli 2014 der en 
grundigare utgreiing om lovgrunnlaget og bakgrunn for skadefellingsløyvet går fram. Det visas og til 
brev av 22. juli med forlenging av dette løyvet. 
 
Vilkår 
Vilkår for løyvet går fram av Fylkesmannens brev av 16. juli 2014, med unntak av pkt. 3. og 4., også 
pkt 14 er endra; 
 
Pkt. 3 (første setning)endrast til: «fellingsområdet er Lom kommune nord for Bøvre og sør for Otta 
elv, samt heile Skjåk kommune sør for Otta elv. 
 
Pkt. 4 omhandlar tidsrommet der skadefellingsløyvet gjeld og endrast til «Skadefellingsløyvet gjeld i 
tidsrommet 14. august  2014 kl. 10:00 til 21. august 2014 kl. 12:00». 



 
Pkt. 14 omhandlar ramme for fellingsforsøket. Etter ein førebels attendemelding frå kommunen om 
tidsbruk blir det gjeve ei ny ramme på 25.000,- for fellingsforsøket. Om det blir behov for å auke 
ramma utover i fellingsforsøket kan kommunen ta kontakt med Fylkesmannen. 
 
Klage 
Det kan klagast på vedtaket innan tre veker til Miljødirektoratet. Ei eventuell klage sendast til 
Fylkesmannen i Oppland. 
 
 
Steinar Fossum e.f. Harald Klæbo 
Underdirektør sen. ing 

 
 
Etter våre rutinar er dette brevet godkjent og sendt utan underskrift. 

